Voices 3 & 4
PROIEKTUA
  Arloa: Atzerriko Hizkuntza (Ingelesa)

        Aroa: Derrigorrezko Bigarren Hezkuntza
2. zikloa
Ikastetxea
Helbidea
Hiria/Herria
Probintzia
Posta Kodea
Atzerriko hizkuntzako departamentua
1.-

2.-

3.-

4.-

IKASLE BANAKETA
	Urtea
	Ikasle kopurua
	Talde kopurua

	DBH-ko 3. maila
	
	

	DBH-ko 4. maila
	
	


Talde desberdinen beharrak
A taldea
_______________________________________________________________

B taldea
_______________________________________________________________

C taldea
_______________________________________________________________

Norbanakoen behar bereziak
A taldea
Ikaslea _______________________________________________________

Ikaslea _______________________________________________________

Ikaslea _______________________________________________________

B taldea
Ikaslea _______________________________________________________

Ikaslea _______________________________________________________

Ikaslea _______________________________________________________

C taldea
Ikaslea _______________________________________________________

Ikaslea _______________________________________________________

Ikaslea _______________________________________________________

BALIABIDEEN ANTOLAKETA
Ikastetxean eskuragarri ditugun baliabideak
(eskuragarri ez dagoena ezabatu)

· Bideoa eta telebista




· CD irakurgailua/ Kasetea



· Bideokamera


· Ordenagailuak

· Arbela elektronikoak
Oharrak:

Ikasgelak / ikastetxean eskuragarri ditugun espazioak
 (eskuragarri ez dagoena ezabatu)

· Atzerriko hizkuntzetarako ikasgelak
· Hizkuntz laborategia
· Ordenagailu gela
· Jolastokia
· Gimnasioa
· Areto Nagusia
· Liburutegia
Oharrak:

Ikasgelaren antolaketa:

(eskuragarri ez dagoena ezabatu)

· Ilaraka kokatutako mahaiak
· Taldeka kokatutako mahaiak
· “U” erara kokatutako mahaiak
· Eremu zehatzak: gelako liburutegia, curriculum arteko gaiak, jokuak, eskulanak, ordenagailua, eta abar.
· Besterik
ORDUTEGIA
Irakaslea: 

	
	Astelehena
	Asteartea
	Asteazkena
	Osteguna
	Ostirala

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Irakaslea: 

	
	Astelehena
	Asteartea
	Asteazkena
	Osteguna
	Ostirala

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Irakaslea: 

	
	Astelehena
	Asteartea
	Asteazkena
	Osteguna
	Ostirala

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


ARRAZOITZE TEORIKOA
Voices bilduma Derrigorrezko Bigarren Hezkuntzako ikasleek Atzerriko Hizkuntzako arloan (ingelesa) dituzten beharrei erantzuteko sortua izan da.
Voices jarraian aipatzen diren dokumentuetan zehaztutako irizpideei jarraiki eraiki da:

· Hezkuntzaren Lege Organikoa (HLO)
· Abenduaren 29ko 1631/2006 ERREGE DEKRETUA, Derrigorrezko Bigarren Hezkuntzako gutxieneko irakaskuntzak zehazten dituena.  

Dokumentu hauen arabera, honakoak dira aro honetako printzipio orokorrak:

1. Derrigorrezko Bigarren Hezkuntzako aroa nahitaezkoa eta doakoa da, eta oinarrizko hezkuntza osatzen du Lehen Hezkuntzarekin batera. Lau ikasturte ditu, normalean hamabi urtetik hamasei urte bete bitarte egitekoak. Oro har, ikasleek eskubidea dute ohiko araubidean jarraitzeko harik eta ikasturtea bukatzen den urtean hemezortzi urte bete arte.

2. Derrigorrezko Bigarren Hezkuntzan arreta berezia emanen zaio ikasleen hezkuntza eta lanbide arloko orietazioari.

3. Derrigorrezko Bigarren Hezkuntza antolatzeko printzipioak honako hauek dira: hezkuntza komuna eta ikasleen aniztasunari arreta ematea.

4. Derrigorrezko Bigarren Hezkuntza irakasgai desberdinetan antolatzen da. Derrigorrezko Bigarren Hezkuntzako laugarren ikasturtea orientaziorako izanen da, bai derrigorrezkoen ondoko ikasketetarako, bai lan bizitzan sartzeko.

Ondoko hauek dira aro honen helburuak:

Derrigorrezko Bigarren Hezkuntzaren helburua da ikasleek kulturaren oinarrizko elementuak berenganatzea, bereziki alde humanistiko, artistiko, zientifiko eta teknologikoan; ikasteko eta lan egiteko ohitura hartu eta sendotzea; geroko ikasketetan sartzeko eta lanean hasteko prestatzea, eta herritar gisa dituzten eskubide eta betebeharrak baliatzen ikastea.
El proyecto Voices proiektua eta horren material didaktikoa Atzerriko Hizkuntzen Arloak ezartzen dituen legezko jarraibiden barnean kokatzen dira. Arlo horren helburu curricularra ez da hizkuntza bat irakastea, baizik eta horren bitartez komunikatzen irakastea. Era berean, eta atzerriko hizkuntzak ikasteko erreferentziazko esparru bateratuan Europako Batzordeak erabaki zuenari jarraiki, ikasleek aipatu hizkuntzetan jarduera desberdinen bidez gaitasun komunikatiboa gradualki garatu ahal izatea ere bermatzen du Voices-ek.
Gure herrialdeak, Europar Batasuneko kide den neurrian, Batasuneko beste hizkuntzen ikaskuntza bultzatzeko konpromezua du, eta atzerriko hizkuntzak ikasteko erreferentziazko esparru bateratuak, bere aldetik, hizkuntzak ikasteko nahiz hiztunek hizkuntza bakoitzean duten gaitasuna neurtzeko jarraibideak zehazten ditu.

HELBURUAK
Aroaren helburu orokorrak
Ikasleek honako xede hauetarako gaitasunak berengana ditzaten balioko du Derrigorrezko Bigarren Hezkuntzak: 

· Betebeharrak erantzukizunez beren gain hartzea, beren eskubideak ezagutu eta baliatzea, gainerakoekiko begirunez betiere; tolerantzia eta norbanakoen nahiz taldeen arteko elkartasuna praktikatzea, giza eskubideak gizarte plural baten balio komun gisa sendotzeari begira elkarrizketa erabiltzea eta herritartasun demokratikoaz baliatzeko prestatzea.
· Diziplinarako, eta bakarka nahiz taldean ikasteko eta lan egiteko ohitura garatu eta sendotzea, ikasketa lana eraginkorra izan dadin nahitaezko baldintza gisa eta norberaren garapenerako baliabide gisa harturik. 

· Sexuen arteko diferentziak eta haien arteko eskubide eta aukera berdintasuna aintzat hartu eta errespetatzea. Gizon-emakumeen arteko diskriminazioa berekin dakarten estereotipoak arbuiatzea.
· Nortasunaren arlo guztietan eta besteekiko harremanetan ahalmen afektiboak indartzea eta indarkeriaren, edonolako aurreiritzien eta estereotipo sexisten aurkako jarrera garatu eta liskarrak modu baketsuan konpontzea.  
· Oinarrizko trebetasunak garatzea informazio iturriak erabiltzerakoan, zentzu kritikoz ezagupen berriak lortzeari begira. Teknologien arloan oinarrizko prestakuntza lortzea, informazioari eta komunikazioari buruzkoetan bereziki.

· Ezagupen zientifikoa diziplina desberdinetan egituratzen den jakintza integratu gisa hartzea, eta ezagupenaren eta esperientziaren alor desberdinetan problemak identifikatzeko metodoak ezagutu eta aplikatzea. 
· Ekimenerako adorea, norberaren baitako konfiantza, partehartzea, zentzu kritikoa eta norberaren ekimena garatzea; halaber, ikasten, planak egiten, eta erabakiak eta erantzukizunak norbere gain hartzen ikasteko gaitasuna.
· Gaztelaniaz (edo, hala badagokio tokian tokiko erkidego autonomoko hizkuntza koofizialean) kodetutako ahozko nahiz idatzizko testu eta mezu konplexuak ulertu eta zuzen adieraztea, eta literaturaren ikaskuntza eta irakurketarekin hastea.
· Atzerriko hizkuntza bat edo gehiago modu egokian ulertu eta hitz egitea. 
· Norbere herriko nahiz kanpoko kultura eta historiaren oinarrizko aspektuak ezagutu, aintzat hartu eta errespetatzea. Ondare kultural eta historikoari dagokionez ere, era berean jokatzea.
· Norberaren eta besteen gorputzaren funtzionamendua ezagutu eta onartzea, desberdintasunak errespetatu, gorputzaren zainketa eta osasunerako ohiturak sendotu, eta gorputz hezkuntza eta kirola garapen pertsonal eta sozialean lagungarri gisa erabiltzea. Sexualitatea bere aniztasun guztian ezagutu eta pertsonarentzat duen garrantzia balioestea. Osasunarekin, kontsumoarekin, eta bizidunen nahiz ingurumenaren zaintzarekin lotura duten ohitura sozialak kritikoki aintzat hartzea, horrela haiek zaindu eta hobetzen laguntzeko.
· Sormen artistikoa estimatzea eta artelanen hizkuntza ulertzea, adierazpen eta irudikapenerako askotariko baliabideak erabiliz.
Arloko helburu orokorrak
Derrigorrezko Bigarren Hezkuntzarako ezarrita dagoen curriculumaren arabera, Voices-en xedea ikasleek Atzerriko Hizkuntzako helburu zehatzetan aipatzen diren gaitasunak garatu ditzaten da: 
· Ahozko testu argietako eta hizkuntza estandarra erabiltzen den komunikazio egoera desberdinetako informazio orokorra eta berariazkoa entzun eta ulertzea, errespetuzko eta lankidetzazko jarrera hartuz.
· Ahoz adieraztea eta elkarreraginean jardutea komuikazioko ohiko egoeretan, modu ulergarri eta egokian eta autonomia handi samarrarekin.
· Ikasleen gaitasun eta interesetarako egokia den maila bateko idatzizko testu mota desberdinak ulertzea, informazio orokorra eta berariazkoa ateratzeko; eta irakurketa gozamenerako eta norberaren aberastasunerako iturri gisa erabiltzea.
· Helburu desberdinei jarraiki, testu errazak idaztea, era askotako gai ezagunei buruz edo interes pertsonaleko gaiei buruz, betiere kohesioa eta koherentzia lortzeko behar diren baliabideak erabiliz.
· Hizkuntzen oinarrizko elementuak –esate baterako fonetika, lexikoa, egiturak eta funtzioak- zuzentasunez erabiltzea komunikazioaren testuinguru errealetan.
· Ikaskuntza prozesuan autonomia garatzea, norberaren ikasteko prozesuei buruzko gogoeta egitea eta beste hizkuntza batzuekin barneraturiko komunikazio ezagutza eta estrategiak atzerriko hizkuntzara transferitzea.
· Ikasteko estrategiak eta eskura ditugun baliabide guztiak (liburutegiak, informazioaren eta komunikazioaren teknologiak eta abar) erabiltzea ahoz nahiz idatziz informazioa lortu, hautatu eta aurkezteko.
· Atzerriko hizkuntza aintzat hartzea informazioa eskuratzeko trenza gisa eta era askotako edukiak ikasteko erreminta gisa.
· Atzerriko hizkuntzak, eta hizkuntza guztiek oro har, jatorri, hizkuntza eta kultura desberdinetako pertsonen arteko komunikazioa eta elkar ulertzea bideratzeko duten garrantzia baloratzea, era guztietako bazterkeriak eta estereotipo linguistikoak saihestuz.
· Atzerriko hizkuntza ikasteko nahiz erabiltzeko dugun gaitasunari dagokionez, jarrera irekia adieraztea eta geure buruarengan konfidantza izatea.

EDUKIAK
DBH 3

1. multzoa: Entzun, hitz egin eta eztabaidatu.

· Testuinguru erreal  eta simulatuetan jarraibideak ulertzea.
· Gai zehatz eta ezagunei buruzko aurrez aurreko mezuetatik informazio orokorra eta berariazkoa entzutea eta ulertzea.
· Ikus-entzunezkoek emandako eta geldiro eta argitasunez ahoskatutako mezu errazak entzun eta ulertzea.
· Ahozko mezuak ulertzeko estrategiak erabiltzea: hitzezko eta ez-hitzezko testuingurua, eta egoerari buruzko aldez aurreko ezagutzak erabiltzea; gako hitzak identifikatzea; hitz egiten duenaren asmoa identifikatzea.
· Era askotako bizipen, gertaera eta ezaguzei buruzko deskribapen, narrazio eta azalpen laburrak ahoz ematea.
· Komunikazio helburu desberdinak dituzten eguneroko eta norberaren intereseko gaiei buruzko elkarrizketa eta simulazioetan parte hartzea.
· Ikasgela barruko komunikazio egoeretan bat-bateko erantzunak ematea.
· Elkarrizketaren konbentzio ohikoenak eta propioak gero eta autonomia handiagoarekin erabiltzea komunikazio lan erreal nahi simulatuetan.
· Elkarreraginean sorturiko zailtasunak gainditzeko komunikazio estrategiak gero eta autonomia handiagoarekin erabiltzea.
2. multzoa: Irakurri eta idatzi.

· Idatizko testu baten edukia identifikatzea hitzezko eta ez-hitzezko elementuen laguntzarekin.
· Interes orokorreko eguneroko gaiei buruzko eta curriculumeko beste arlo batzuetako edukiekin lotutako jatorrizko testuen informazio orokorra eta berariazkoa ulertzea, testuak paperean nahiz euskarri digitalean egon daitezkeelarik.
· Ikasleen intereseko gaiekin loturiko testuak autonomiaz irakurtzea.
· Iturri desberdinak erabiltzea, paperean, euskarri digitalean nahiz multimedia euskarrian, banakako nahiz taldekako lanak egiteko informazioa lortze aldera.
· Testuko nahiz testutik kanpoko elementuen laguntza baliatuz, irakurketarako estrategia desberdinak erabiltzea; esate baterako, eta hitzen esanahia inferitzeko, testuingurua, hiztegiak edo hitzak sortzeko arauak erabiltzea.
· Testu erraz eta egituratuak era gdatuan egitea, ideien arteko erlazioa argitasunez markatzeko kohesio elementu batzuk erabiliz, eta idatzizko lanak egiteko prozesuaren oinarrizko estratregiak erabiliz (plangintza egitea, testualizatzea eta berrikuspena).
· Idazteko prozesuari buruzko gogoeta egitea, zirriborroak berrikusteari arreta berezia eskainiz.
· Testua jasoko duen irakurleari egokitutako erregistroa (formala edo ez-formala) gero eta autonomia handiagoaz erabiltzea.
· Atzerriko hizkuntzako hiztunekin komunikazio pertsonala izatea posta bidez nahiz baliabide informatikoak erabiliz.
· Ortografia eta puntuazio marka desberdinak egoki erabiltzea.
· Paperean nahiz euskarri digitalean dauden testu idatziak zaindu eta behar bezala aurkezteko interesa.
3. multzoa: Hizkuntzaren ezaguera.
Ezagutza linguistikoak:

· Interes pertsonal eta orokorreko gaiekin, ohiko gaiekin eta curriculumeko beste arloetako edukiekin erlazionatutako ohiko adierazpideak, esaerak eta lexikoa gero eta autonomia handiagoaz erabili.
· Antonimoak, «lagun aizunak» eta atzizki nahiz aurrizki ohikoenak darabiltzaten hitzak identifikatu.
· Komunikazio egoera desberdinekin lotutako funtzio eta egiturak erabili.
· Hitzen eta esaldien erritmo, intonazio eta azentuaren patroi desberdinak ezagutu eta erabiltzea.
Ikaskuntzari buruzko gogoeta:

· Lexikoa antolatu, barneratu, gogoratu eta erabiltzeko estrategiak aplikatzea.
· Ikasteko baliabideak antolatzea eta gero eta autonomia handiagoarekin erabiltzea; esate baterako hiztegiak, kontsulta liburuak, liburutegiak edo informazioaren eta komunikazioaren teknologiak.
· Forma gramatikalen erabilera eta esanahiari buruzko analisia eta gogoeta egitea, ikasleak ezagutzen dituen beste hizkuntzekin konparaketa eta kontrastea eginez.
· Norberaren ikaskuntzaren ebaluazioan parte hartzea eta autozuzenketarako estrategiak erabiltzea.
· Norberaren lana antolatzea ikaskuntza prozesuan aurrera egiteko estrategia gisa hartzea.
· Gelako testuinguruan eta gelatik kanpo sortutako ikasteko aukerez baliatzeko interesa.
· Taldeko jarduera eta lanetan aktiboki parte hartzea.
· Gauzak jendaurrean eta idatziz adierazteko konfiantza eta ekimena. 

4. multzoa: Alderdi soziokulturalak eta kulturarteko kontzientzia.

· Atzerriko hizkuntza jatorri desberdinetako pertsonekin komunikatzeko bide gisa balioestea.
· Ikasten den hizkuntza hitz egiten duen gizarteko ohitura, arau, jarrera eta baloreen arteko antzekotasun eta desberdintasuna aipagarrienak identifikatzea eta haiekiko errespetua agertzea.
· Komunikazio egoera jakin batzuekin erlazionatutako formula linguistikoak egokitasunez erabiltzea (kortesia, adostasuna, desadostasuna…).
· Atzerriko hizkuntza hitz egiten den herrialdeetako kultur elementu aipagarrienak ezagutzea: literatura, artea, musika, zinea…; horretarako informazioa iturri desberdinetatik jaso, Internetetik edo informazioaren eta komunikazioaren beste teknologia batzuetatik esate baterako.
· Atzerriko hizkuntzako hiztun nahiz ikasleekin komunikazio elkartrukeak egiteko interesa; dela paper bidez, dela bitarteko digitalak erabiliz.
· Beste kultura batzuetako pertsonekin harremanak izateak dakarren aberastasun pertsonala balioestea.
DBH 4

1. multzoa: Entzun, hitz egin eta eztabaidatu.

· Gai ezagunei buruzko, eta argitasunez eta modu antolatuan emandako hitzaldi errazen esanahi orokorra eta berariazkoa ulertzea.
· Pertsonen arteko komunikazio ekintzak ulertzea, unean bertan erantzun ahal izateko.
· Ikus-entzunezko hedabideetatik hizkuntza argi eta sinplean emititutako programak orohar ulertzea eta haien datu garrantzitsuenak antzematea.
· Ahozko mezuak ulertzeko estrategiak erabiltzea: hitzezko eta ez-hitzezko testuingurua, eta egoerari buruzko aldez aurreko ezagutzak erabiltzea; gako hitzak identifikatzea; hitz egiten duenaren asmoa identifikatzea.

· Era askotako bizipen, gertaera eta edukiei buruzko deskribapenak, narrazioak eta azalpenak ahoz ematea.
· Komunikazio helburu desberdinak dituzten eta eguneroko nahiz norberaren intereseko gaiei buruzko elkarrizketa eta simulazioetan aktiboki parte hartzea.
· Ikasgela barruko komunikazio egoeretan bat-bateko erantzun zehatzak ematea.
· Elkarrizketaren berezko konbentzioak erabiltzea komunikazio jarduera erreal nahiz simulatuetan.
· Elkarrizketari hasiera eman, eutsi eta amaiera emateko komunikazio estrategiak autonomiaz erabiltzea.
2. multzoa: Irakurri eta idatzi.

· Idatzizko testu baten gaia identifikatzea, honek berarekin daukan testuinguruaren laguntzarekin.
· Mezuaren igorleak daukan asmoa identifikatzea.
· Paperean nahiz euskarri digitalean dauden eta, interes orokorrekoak nahiz curriculumeko beste arlo batzuetako edukiekin lotuta dauden testuak modu orokorrean eta berariazkoan ulertzea.
· Ikasleen intereseko gaiei buruzko testu luzeagoak autonomiaz irakurtzea.
· Paperean, euskarri digitalean nahiz multimedia euskarrian dauden iturri desberdinak erabiltzea lan zehatzak egiteko informazioa lortzeko helburuarekin.
· Dagoeneko erabiliak diren irakurketa estrategiak finkatzea.
· Era askotako testuak sortzea gaiaren eta testuinguruaren araberako lexikoa erabiliz, ideien arteko erlazioa argitasunez markatzeko kohesio elementuak baliatuz, eta idatzizko lanak egiteko prozesuaren oinarrizko estrategiak erabiliz (plangintza egitea, testualizatzea eta berrikuspena).
· Testua jasoko duen irakurleari egokitutako erregistroa (formala edo ez-formala) autonomia handi xamarrarekin erabiltzea.
· Atzerriko hizkuntzako hiztunekin komunikazio pertsonala izatea posta bidez nahiz baliabide informatikoak erabiliz.
· Ortografia eta puntuazio marka desberdinak zuzen erabiltzea.
· Paperean nahiz euskarri digitalean dauden testu idatziak zaindu eta behar bezala aurkezteko interesa.

3. multzoa: Hizkuntzaren ezaguera.
Ezagutza linguistikoak:

· Interes pertsonal eta orokorreko gaiekin, ohiko gaiekin eta curriculumeko beste arloetako edukiekin erlazionatutako ohiko adierazpideak, esaerak eta lexikoa erabiltzea.
· Antonimoak, sinonimoak, «lagun aizunak» eta atzizki nahiz aurrizki bidez sorturiko hitzak identifikatzea.
· Komunikazio egoera desberdinekin loturiko egitura eta funtzioak finkatu eta erabiltzea.
· Hitz eta esaldien erritmo, intonazio eta azentuazio patroi desberdinak ezagutu eta autonomiaz erabiltzea.
Ikaskuntzari buruzko gogoeta:

· Lexikoa antolatu, barneratu, gogoratu eta erabiltzeko estrategiak aplikatzea.
· Ikasteko baliabideak antolatzea eta gero eta autonomia handiagoarekin erabiltzea; esate baterako hiztegiak, kontsulta liburuak, liburutegiak edo baliabide digital eta informatikoak.
· Forma gramatikalen erabilera eta esanahiari buruzko analisia eta gogoeta egitea, ikasleak ezagutzen dituen beste hizkuntzekin konparaketa eta kontrastea eginez.
· Norberaren ikaskuntzaren ebaluazioan parte hartzea eta autozuzenketarako estrategiak erabiltzea.

· Norberaren lana antolatzea ikaskuntza prozesuan aurrera egiteko estrategia gisa hartzea.

· Gelako testuinguruan eta gelatik kanpo sortutako ikasteko aukerez baliatzeko interesa.

· Taldeko jarduera eta lanetan aktiboki parte hartzea.

· Gauzak jendaurrean eta idatziz adierazteko konfiantza eta ekimena.

4. multzoa: Alderdi soziokulturalak eta kulturarteko kontzientzia.

· Atzerriko hizkuntzak nazioarteko harremanetan duen garrantzia balioestea.
· Ikasten den hizkuntza hitz egiten duen gizarteko ohitura, arau, jarrera eta baloreen ezaugarri aipagarrienak identifikatzea, eta norberak dituen patroi kulturaletatik desberdinak direnekiko errespetua agertzea.
· Atzerriko hizkuntza hitz egiten den herrialdeetako kultur elementu garrantzitsuenak ezagutzea informazioa lortzeko iturri desberdinak erabiliz; Internet edo informazioaren eta komunikazioaren beste teknologia batzuk esate baterako.
· Atzerriko hizkuntzako hiztun nahiz ikasleekin komunikazio elkartrukeak egiteko interesa eta ekimena; dela paper bidez, dela bitarteko digitalak erabiliz.
· Komunikazio egoera jakin batzuei lotutako formula linguistikoak egokitasunez erabiltzea: kortesia, adostasuna, desadostasuna…
· Beste kultura batzuetako pertsonekin harremanak izateak dakarren aberastasun pertsonala balioestea.

EBALUAZIO IRIZPIDEAK
DBH 3
· Gai zehatz eta ezagunei buruzko ahozko testuetan eta ikus-entzunezko hedabideek argitasunez emititutako mezu errazetan informazio orokorra eta berariazkoa, ideia nagusia eta xehetasun muntadunak ulertzea.
Irizpide honek neurtuko du ikasleek zein gaitasun duten jarraibideak jarraitzeko, deiak, elkarrizketak edo aurkezpen laburrak, aurrez aurrekoak, jarraitzeko; betiere, gai ezagunei buruzkoak izanen dira: aisia eta denbora librea, preferentziak, bizipen pertsonalak, ikasgelaren antolaketa eta hizlariaren asmoa identifikatzen dutenak. Halaber, neurtu nahi da ikasleen gaitasuna komunikabideetatik heldu diren eta ebakera estandarra duten ahozko testuen ideia orokorra eta informazio zehatzak ulertzeko.

· Era askotako komunikazio asmoak dituzten ohiko edo interes pertsonaleko egoerei buruzko elkarrizketa eta simulazio laburretan parte hartzea, hizketaldiaren konbentzio propioak erabiliz eta elkarrekintzan sorturiko zailtasunak ebazteko behar diren estrategiez baliatuz.

Irizpide honekin ebaluatu nahi da ikasleek gaitasuna duten hizketaldietan jarduteko, betiere ulertzeko eta ulertua izateko estrategia egokiak erabiliz, horrela gustuak, beharrizanak edo sentimenduak adierazteko, informazioa emateko edo hartzeko, iritziak emateko eta bizipenak kontatzeko.

Hizketaldietan zuzeneko erlazioa gertatuko da ikasgelako ohiko mintzakideekin, edo bestela aurrean atzerriko ikasleak dituztela ongi dakiten jatorrizko hiztunekin. Litekeena da komunikazioko elkartrukeetan oker batzuk gertatzea, baina oker horiek ez dute komunikazioa oztopatuko.

· Zabalera desberdineko jatorrizko testuetako eta testu egokituetako informazio orokorra eta datu garrantzitsu guztiak ulertzea, egitateak eta iritziak bereiziz eta egilearen komunikazioa asmoa identifikatuz, kasua bada.

Irizpide honekin ebaluatu nahi da ikasleek gaitasuna duten gai orokorrei buruzko edo curriculumeko beste arlo batzuekin lotutako idatzizko testuak ulertzeko (narrazioak, deskribapenak, argudiozko testuak), irakurketarako ezagutzen dituzten estrategiak eta beste berri batzuk erabiliz; esate baterako, gaia identifikatzea elementu testualen eta paratestualen bitartez.

Irizpide honekin ebaluatu nahi da, halaber, ikasleek gaitasuna duten hainbat euskarritan dauden eta zabalera desberdina duten liburuak, albisteak, jarraibideak, azalpenak eta abar modu autonomoan eta xede desberdinekin irakurtzeko: berariazko lan bat egiteko informazioa bildu edo komunikatzea, beste arlo batzuetako edukiak ikastea edo besterik gabe gozatzeko edo entretenitzeko.
· Euskarri desberdinetan dauden era askotako testuak modu gidatuan idaztea, lexikoa, egiturak eta kohesioko eta koherentziako elementu batzuk zainduz, ideien arteko erlazioak markatzeko eta testuak irakurlearentzako ulergarriak izan daitezen.

Irizpide honekin ebaluatzen da ikasleek idatziz komunikatzeko, zirriborroak egin eta berrikusteko, eta erregistro egokia hautatzeko duten gaitasuna. Testuek sintaxi soil eta ulerterraza izango dute, eta lexiko mugatua baina testuingurura egokitua; ortografia eta puntuazioa zuzenak izango dira. Testuek lotura izango dute komunikazio behar ohikoenekin eta komunikazio asmo desberdinekin. Idazki guztiek, orobat, aurkezpen argi, txukun eta ordenatua izan dezatela ebaluatuko da, bai eta testuak lantzeko eta aurkezteko baliabide informatikoak erabiltzeko trebetasuna ere.
· Atzerriko hizkuntzaren sistema linguistikoari buruz barneratutako ezagutzak komunikazio testuinguru desberdinetan eta modu kontzientean erabiltzea, bai autozuzenketarako eta autoebaluaziorako tresna gisa norberaren ahozko eta idatzizko produkzioetan, eta bai gainerakoen produkzioak ulertzeko ere.
Irizpide honekin ebaluatu nahi da ikasleek gaitasuna duten sistema linguistikoari buruz dituzten ezagutzak gero eta autonomia handiagoarekin aplikatzeko, eta beren produkzioak nahiz besteenak ulertzea ahalbidetzen duen zuzentasun formalaren beharrari buruzko gogoeta egiteko.
· Ikaskuntza prozesuan aurrera egiteko erabilitako estrategiak identifikatu, erabili eta ahoz azaltzea.
Irizpide honek ebaluatu nahi du ikasleek ikasteko prozesua errazten duten estrategiak erabiltzen dituzten; esate baterako, euren aurrerapenak baloratzea edo  ikaskuntzari buruzko gogoeta egitea; lexikoa bildu, buruz ikasi eta berrikusteko estrategia desberdinak erabiltzea; hiztegiak eta baliabide bibliografiko, informatiko eta digitalak gero eta autonomia handiagoarekin erabiltzea; forma gramatikalen erabilera eta esanahia aztertu eta haiei buruzko gogoeta egitea ezagutzen dituzten beste hizkuntza batzuekin konparatuz eta alderatuz; ikasgelan eta ikasgelatik kanpo sortzen diren ikasteko aukerez kontzienteki baliatzea; edo autozuzenketarako mekanismoak erabiltzea.
· Informazioaren eta komunikazioaren teknologiak gero eta autonomia handiagoarekin erabiltzea, informazioa bilatzeko, ereduetatik abiatuz testuak sortzeko, posta elektronikoko mezuak bidali eta jasotzeko, eta ahozko nahiz idatzizko harreman pertsonalak ezartzeko, betiere teknologia horien erabileraren gaineko interesa erakutsiz.
Irizpide honekin ebaluatuko da informazioaren eta komunikazioaren teknologiak komunikaziorako eta ikasketarako tresna gisa erabiltzeko gaitasuna, betiere gelako ohiko jardueretan eta harreman pertsonalak ezartzeko, ahoz nahiz idatziz. Mantenduko diren komunikazioak lehendik landutako gai ezagunei buruzkoak izango dira. Kontuan hartuko da, halaber, ikasleek aniztasun linguistikoa elementu aberasgarri gisa baloratzen ote duten, eta atzerriko hizkuntzarekiko nahiz hura erabiltzeko daukaten jarrera.
· Atzerriko hizkuntza hitz egiten den herrialdeetako alderdi kultural garrantzitsuenak identifikatzea, ikasten den hizkuntzaren gizarteak dauzkan ohitura, arau, jarrera eta baloreen ezaugarri aipagarrienak seinalatzea, eta norberarenaz besteko patroi kulturalak positiboki baloratzea.
Irizpide honekin egiaztatuko da ikasleak gai ote diren ahozko eta idatzizko testuetan identifikatzeko atzerriko hizkuntza hitz egiten den herrialdeetako kultura orokorraren ezaugarri aipagarri eta bereizgarri batzuk, haiek modu argi eta errazean deskribatzeko gauza diren, eta beste herrialdeetako balore eta jokabideekiko errespetua erakusten duten, horrekin estereotipo batzuk gaindituz.
DBH 4

· Ulertuak izateko ezagutza espezializaturik behar ez duten gaiei buruzko eta pertsonen arteko ahozko testuetan, nahiz ikus-entzunezko hedabideek argitasunez emititutako mezu errazetan informazio orokorra eta berariazkoa, ideia nagusia eta xehetasun muntadunak ulertzea.

Irizpide honek neurtuko du ikasleek zein gaitasun duten aurrez aurreko komunikazio egoeretan igorritako, eta behar materialei, harreman sozialei, sentsazio fisikoei, sentimenduei nahiz iritziei buruz diharduten mezuak ulertzeko. Era berean, irizpide honek neurtu nahi du ikasleek zein gaitasun duten hedabideek era argi, labur eta antolatu batean eman dituzten hitzaldiak, berriak eta aurkezpenak ulertzeko.
· Elkarrizketa eta simulazioetan parte hartzea komunikazioa hasi, mantendu eta amaitzeko estrategia egokiak erabiliz batetik, eta diskurtso ulergarria sortuz, betiere egoeraren ezaugarriei eta komunikazio asmoari egokitua.
Irizpide honek baloratu nahi du ikasleek komunikazio asmo desberdinetako elkarrizketetan (harreman bati ekin, gauzak azaldu, kontatu eta arrazoitu, deskribatu, jarraibideak eman…) jarduteko duten gaitasuna; betiere ikasgelako ohiko solaskideekiko nahiz atzerriko hizkuntzako hiztunekiko komunikazioa bermatuko duten estrategia eta baliabideak erabiliz.
Elkartruke komunikatiboetan oinarrizko koordinazio eta mendekotasun elementuak agertuko dira. Hauek, ziurrenera, okerrak izan ditzakete, baina ez dute komunikazioa oztopatuko.
· Zabalera desberdineko jatorrizko testuetako eta testu egokituetako informazio orokorra eta berariazkoa ulertzea, datuak, iritziak, argudioak, informazio inplizituak eta egilearen komunikazio asmoa identifikatuz.
Irizpide honekin ebaluatu nahi da ikasleek, ikasitako estrategiak baliatuz nahiz beste berriago batzuetan sakonduz (inferentzia zuzenak eginez, esate baterako) gaitasuna duten idatzizko komunikazioan erabiltzen diren testu ohikoen eta erabilgarrienak, nahiz ikasten ari diren hizkuntza hitz egiten duten herrialdeetako kultura eta gizartearekin erlazionaturiko gaiak lantzen dituzten literatur edo zabalpen testuak ulertzeko.
Irizpide honekin ebaluatu nahi da, halaber, ikasleek gaitasuna duten luzera handiagoko testuak era autonomoan eta helburu desberdinekin irakurtzeko: eduki desberdinei buruzko informazioa bilatu edo kontsulta egiteko, ikasteko, edo plazerrak nahiz jakin-minak bultzatuta. Nolanahi ere, kontuan hartuko da hiztegiak edota paperean nahiz euskarri digitalean dauden informazio iturri desberdinak egoki erabiltzen dituztela.
· Nolabaiteko autonomia batekin egitura logikoa duten testuak idaztea, genero bakoitzaren berezko konbentzioak, testuingururako lexiko egokia eta irakurleari testua ulertzea erraztuko dioten beharrezko kohesio eta koherentzia elementuak erabiliz.
Irizpide honek ikasleek idatziz eta era ordenatu batean komunikatzeko duten gaitasunaz dihardu. Testu askeei ekingo diete (abisuak, posta, jarraibideak, deskribapenak, bizipenen kontakizunak, albisteak…), baina egitura egoki eta logikoa mantenduz, eta idazketa prozesuaren planifikazioari arreta berezia eskainiz.
Paperean nahiz euskarri digitalean egon daitezkeen idazki guztietan genero bakoitzaren berezko konbentzioen erabilerari eta aurkezpen argi, garbi eta ordenatuari erreparatuko zaio.
· Atzerriko hizkuntzaren sistema linguistikoari buruz barneratutako ezagutzak komunikazio testuinguru desberdinetan eta modu kontzientean erabiltzea, bai autozuzenketarako eta autoebaluaziorako tresna gisa norberaren ahozko eta idatzizko produkzioetan, eta bai gainerakoen produkzioak ulertzeko ere.

Irizpide honekin ebaluatu nahi da ikasleek gaitasuna duten sistema linguistikoari buruz dituzten ezagutzak aplikatzeko, eta beren produkzioak nahiz besteenak ulertzea ahalbidetzen duen zuzentasun formalaren beharrari buruzko gogoeta egiteko.
· Ikasteko erabilitako estrategia desberdinak identifikatu, erabili eta azaldu; beste estrategia batzuen adibideak eman; eta ikasteko helburua lortzeko egokienak zeintzuk diren erabaki.
Irizpide honekin ebaluatu nahi da ikasleek ikaskuntza prozesuari laguntzen dioten estrategiak erabiltzen dituzten. Esate baterako, lexikoa bildu, gogoratu eta berrikusteko era desberdinak autonomoki aplikatzea; hiztegi eta baliabide bibliografiko, informatiko eta digitalak gero eta autonomia handiagoz baliatzea; forma gramatikalen esanahi eta erabileraren gaineko analisi eta hausnarketa egitea atzerriko hizkuntza ikasleak ezagutzen dituen beste hizkuntza batzuekin konparatu eta kontrastatuz; ikasgelan nahiz hortik kanpo sortzen diren ikasteko aukerak kontzienteki probestea; norbere ikaskuntza prozesuaren ebaluazioan parte hartzea; edo autozuzenketarako mekanismoak baliatzea.
· Informazioaren eta komunikazioaren teknologiak gero eta autonomia handiagoarekin erabiltzea, informazioa bilatzeko, ereduetatik abiatuz testuak sortzeko, posta elektronikoko mezuak bidali eta jasotzeko, eta ahozko nahiz idatzizko harreman pertsonalak ezartzeko, betiere teknologia horien erabileraren gaineko interesa erakutsiz.
Irizpide honekin ebaluatuko da informazioaren eta komunikazioaren teknologiak komunikaziorako eta ikasketarako tresna gisa erabiltzeko gaitasuna, betiere gelako ohiko jardueretan eta harreman pertsonalak ezartzeko, ahoz nahiz idatziz. Mantenduko diren komunikazioak lehendik landutako gai ezagunei buruzkoak izango dira. Kontuan hartuko da, halaber, ikasleek aniztasun linguistikoa elementu aberasgarri gisa baloratzen ote duten, eta atzerriko hizkuntzarekiko nahiz hura erabiltzeko daukaten jarrera.
· Atzerriko hizkuntza hitz egiten den herrialdeetako alderdi kultural garrantzitsuenak identifikatu eta deskribatzea; ikasten den hizkuntzaren gizarteak dauzkan ohitura, arau, jarrera eta baloreen ezaugarri aipagarrienak gureekin alderatzea; eta horiekiko errespetua agertzea.

Irizpide honekin egiaztatuko da ikasleek ezagutzen ote dituzten atzerriko hizkuntza hitz egiten den herrialdeetako kultura orokorraren ezaugarri esanguratsu eta bereizgarri batzuk, eurenekin alderatuta antzekotasun eta desberdintasunik ikusten ote duten, eta patroi kultural desberdinak balioetsi eta errespetatzen ote dituzten.

EBALUAZIORAKO BALIABIDEAK
· Ebaluazio hezitzailea
· Ikasgelan egiten den lanari arreta jartzea ikasle bakoitzaren nahiz talde osoaren aurrerapenak ebaluatzeko.
· Workbook-eko ariketak egitea.
· Ikasleen trebetasunei erreparatzea Student´s Book-ak proposatzen dituen reading, writing, listening eta speaking jarduerak baliatuz.
· Ebaluazio batutzailea

· Progress Check. Jarduera hauen helburua birziklatzea eta ikasleek unitate bakoitzeko edukiak zenbateraino barneratzen dituzten jakitea da. Ikasleei baliagarri zaie zein alor ikasi behar duten hobeto ohartzeko. Cumulative check-ak ikasle bakoitzak egiazki zenbat aurreratu duen jakiteko balio du.

· Revision. Atal honek azken hiru unitateetako lexikoa eta gramatika birpasatzen laguntzen du. Trebetasunak lantzeko ariketa gehigarriak eta abesti bat ere eskaintzen ditu. 
· Revision and Extension del Workbook. Orri hauetan, unitate osoan zehar landutako lexiko eta gramatikaren birpasoa eta jarraipena egiten da. Unitate bakoitzak listening-a lantzeko testu bat gehiago dakar Extra voices izeneko atalean. Unitatean lantzen den gaiarekin erlazionatutako entzumen ariketa bat gehiago da.
· Tests and Exams: Diagnostic Test bat; unitate bakoitzerako Progress Test Standard bat; unitate bakoitzerako Progress Test Extra bat; End-of-Term Exam Standard bat;  End-of-Term Exam Extra bat.
· Test Generator Multi-ROM. Irakasleari bere test eta azterketa propioak sor ditzan laguntzeko material berriak.
· Exams Multi-ROM. Teacher’s Resource Files-ek biltzen dituen hiruhileko bakoitzeko nahiz ikasturte amaierako azterketak editatzeko entzunezko dokumentuak eta Word formatudunak. 
IRIZPIDE METODOLOGIKOAK

· Nori zuzentzen zaio Voices?

Voices 4 mailatan banatuta dagoen DBHrako ikastaroa da, egiantzeko material mordoa eta eduki kultural handikoa aurkezten duena, hala ikasleei mundu osoko ahotsetara iritsi eta haiekin harremanetan jartzea ahalbidetuz.
Gaur egungo munduaren eta nazioarte kulturanitz eta eleanitz honen ezaugarri nagusienetako bat aniztasuna da, geure ikasgeletan ere ikus dezakeguna. Voices-ek DBHko ikasleen trebetasun linguistiko anitzak eta beren esperientzia nahiz sentsibilitate kultural desberdinak islatzen ditu. Nahiz eta ikasteko era, estrategia eta motibazio maila desberdinak izanen dituzten, ikastaro honek ikasle guztiak ingelesezko beren ahots propioa aurkitzera eramanen ditu.

· Zer eskaintzen du Voices-ek?

Voices-en helburua ikasleei ingelesez eraginkortasunez komunika daitezen irakastea da; hori dela eta, materiala era guztiz argi batean eta zehaztasunez lantzeko moduan aurkezten da.
Unitateek egitura argia dute eta jarraitzen errazak dira, gramatika eta lexiko berria mailakaturik aurkezten dira eta lau trebetasun linguistikoak maila berean lantzen dira.

Edukiak
Voices metodo oso malgua da, eduki mordoa eskaintzeaz gain, teknologiarik aurreratuena ere baliatzen duelako. Ikasleek bizi duten munduan komunikatzeko erak ziztu bizian aldatzen dira informazioaren eta komunikazioaren teknologien ondorioz. Ikastaroa inprimatutako materialetan oinarritzen den arren, aldaketa teknologiko horiei ere beren tartea eskaintzen die: web orrietan eta Student´s Book-eko bertsio digitaletan eduki gehigarriak eskainiz, eta arbela elektronikoetarako Workbook-a aurkeztuz.

UNITATEAREN OSAGAIAK
· Student’s Book
· Starter unit: Aukerazko unitatea, hiru orritan oinarrizko hiztegia eta gramatika birpasatzen dituena.

· Ikastaroa hamabina orriko bederatzi unitatek osatzen dute. Unitate bakoitzak bi orriko gramatika atal bat bat –Language guide-en barnean- eta jarduerez osatutako orri bat –Progress Check atalaren barnean- ditu.

· Hiru unitateren ondoren, hiruhileko bakoitzeko birpasoa egiteko atal bat dago. Revision atal bakoitza kultur gai batek, galdera bidezko lehiaketa batek, testu berriek eta pop abesti batek osatzen dute.
· Arbela elektronikoetarako Student´s Book-aren bertsio digitala badago.
· Workbook
· Workbook-ak 160 orri ditu osotara, eta bi zatitan banatzen da: lehenengoak, zuri-beltzean dagoenak, ikasleentzako jarduera praktikoak biltzen ditu; eta bigarrenak, kolorez hau, jarduera gehiago eta kontsultarako orri bat.

· Hiru hizkuntzatan dago eskuragarri: ingelesez, espainieraz eta katalanez.
· Workbook bakoitzak berekin du entzumena lantzeko CD bat.
· Arbela elektronikoetarako Workbook-aren bertsio digitala badago.

· Student’s website

· Ikaslearen web orriaren helbidea voices.mac-english.com da.
· Voices-en web orrian ariketak eta bideoklipak aurki daitezke.

· Irakasleek ikasleei eska diezaiekete web orriko ariketak egin ditzaten, etxean nahiz klasean.
· Irakasleek ikasleen jarraipena online egin dezakete.
· Ikasle bakoitzaren lana unitateka, alor linguistikoka edo trebetaunei erreparatuz ebalua daiteke.
· Teacher’s book

· Ohar didaktikoen artean Student´s Book-eko orrien erreprodukzio handituak ditu.

· Ohar didaktiko oso argiak eta ideia nahiz aholku asko ematen dituztenak.
· Ahozko ulermena lantzeko testu guztien transkribapena dakar.
· Workbook-eko jardueren erantzunen gakoa Teacher´s Book-aren bukaeran ageri da.

· Teacher’s Resource File

· Zailtasun maila desberdinetako lan orriak.
· Binakako lanak.
· Itzulpenak eta diktaketak.
· Culture today-erako lan orriak.

· Across the curriculum-erako lan orriak.

· Ingelesezko sketch-ak.

Testak eta azterketak. 

· UNITATEAREN ANTOLAKETA
Student’s Book

· Unit opener

Unitate bakoitzeko lehen orriak landuko den gaia aurkezten du argi eta garbi, eta horrekin batera doan galdetegiak ikasleen gai horrekiko interesa pizten laguntzen du.

Unit contents koadroak unitate horretan lexiko eta trebetasunei dagozkien helburuak eta, kultur arloei nahiz Across the curriculum-i dagozkien edukiak agertzen ditu.
· Vocabulary 1

Unitate bakoitzean agertuko diren bi hiztegi ataletako lehena da. Argazki eta marrazkiekin lagundutako lexikoaz gain -CDan grabaturik egongo dena ahoskera praktikatu ahal izateko-, hitz horiek lantzeko era askotako ariketak ere aurkezten ditu. Unitate bakoitzean Ahoskera taula bat dago.

· Reading

Hemen unitate bakoitzeko gramatika puntu nagusiak agertuko dira. Testuak material errealetan oinarritzen dira eta jarduerek irakurketarako trebetasun desberdinak garatzen laguntzen dute: ideia nagusia ulertzea edo berariazko informazioa ateratzea besteak beste. Testu idatzi guztiak grabatuta daude.
· Grammar 1

Unitate bakoitzak gramatikazko bi orri izanen ditu. Gramatika koadroak landu beharreko puntu horiek lehenengo testu idatziaren baitan aurkeztuko ditu, eta jarduera mailakatuek puntu horien forma nahiz esanahia ulertzen eta lantzen lagunduko diete ikasleei. Honela, maila lexikotik abiatuta testu oso baten ulermenera igaroko dira ikasleak.

· Speaking

Your voice feature atalean agertzen diren komunikazio praktikez gain, unitate bakoitzean elkarrizketak lantzeko atal bat dago.
· Vocabulary 2

Atal honetan, unitate bakoitzeko gaiarekin lotutako lexikoaren bigarren erdia aurkeztu eta lantzen da.

· Listening

Atal honetan, unitatean landutako gramatika finkatzen da eta orri berean ikusitako lexikoa briziklatzen. Ahozko ulermenerako trebetasunak ere lantzen dira, ideia orokorra antzematea helburu duen entzunaldia eta berariazko informazioa ateratzea helburu duena besteak beste.

· Culture today…
Unitate bakoitzeko bigarren irakurgaia beti dago unitateko gaiarekin erlazionatuta, baina baita gaur egungo kultur gaiekin ere. Testuaren grabaketak ahozko ulermena eta ahoskera lantzea errazten du.
Your voice izeneko jarduera pertsonalizatua ikasgelan bertan egin daiteke eztabaida bat sortuz.

· Grammar 2

Unitateko bigarren gramatika orria da, eta lehenengoaren antzera, hau ere gramatika puntu berriak aurkezten dituen koadro batek eta mailakaturiko ariketek osatzen dute.

· Book corner

Liburu jakin batekin erlazionaturiko testu bat da, zeinak unitate osoko eduki gramatikalak birpasatzeko balio duen.
· Writing

Orri honen helburua idazteko trebetasunak pauso argi eta mailakatuetan garatzea da. Lehenbizi eredu modura balioko digan testu bat aurkezten da. Ondoren, idazmenaren alderdi konkreturen bat nabarmentzen da Language focus delakoan. Writing plan izenekoak testua idatzi aurretik egin beharreko prestaketaren pausoetan zehar gidatzen ditu ikasleak, eta azkenik, ikasleek beren testua idazten dute. Idazki hori beren Portfolioan gorde dezaten ere animatzen ditu ikasleak.

· Dialogue builder

Atal honetan ikasleak bere mini-elkarrizketa propioak sortzeko aukera izanen du, betiere eguneroko ohiko egoeretan oinarrituta. Useful expressions koadroan elkarrizketarako erabil daitezkeen adierazpide eta hitzen laburpena aurkezten da.

· Language guide

Gramatika eta lexikoa uztartzen dituen bi orriko atal bat da, eta unitate osoan zehar landutako alderdi nagusiak biltzen ditu.

Dictionary extra koadroak irakurgaietan agertu den lexiko berriaren zati bat biltzen du, eta Macmillan Essential Dictionary-k bezala aurkezten du: hitz ohikoenak gorriz nabarmenduta eta erabiltzen diren maiztasuna adierazteko izar kopuru batekin lagunduta.

· Progress check

Jarduera hauen helburua ikasleak freskatzea eta unitateko edukiak zein neurritan barneratu dituzten konprobatzea da. Honela ikasleak ohartarazten ditu, zein alor ikasi behar duten hobeto adieraziz. 

Cumulative check-ak egiazki zenbat aurreratu duten jakinarazten die ikasleei.

· Revision

Atal hauek azken hiru unitateetako hiztegi eta gramatikaren birpasoa egiten dute. Garatutako trebetasunak lantzeko aukera gehiago eskaintzeaz gain, abesti bat ere badakarte.

ANIZTASUNARI ARRETA
· Hezkuntzan esku-hartzeko ezinbestekoa da ikasleen aniztasunaren hatsarrea kontuan hartzea, eta horrela, ikasle horiek guztiek batera aurrera egingo dutela eta bakoitzak bere beharren araberako arreta jasoko duela bermatuko dugu.

· Ikasteko zailtasunak antzematen diren unean bertan abian jarri beharreko errefortzu neurriek antolaketari dagozkionak nahiz curriculumari dagozkionak izan beharko dute. Horrelakoak izan daitezke talde nagusian laguntza ematea, taldekatze malguak bideratzea edota curriculum egokitzapenak egitea besteak beste.

· Maiatzaren 3ko 2/2006 Hezkuntzako Lege Organikoko 71. artikuluak aipatzen dituen hezkuntza behar bereziko ikasleek beren gaitasun pertsonalen gehiengo garapena eta aroko helburuak lor ditzaten, hauen aurrerapen egokia bermatuko duten beharrezko neurri curricular nahiz antolaketazkoak hartuko dira.

· Ikasleren bati curriculumeko eduki eta ebaluazio irizpideetatik esanguratsuki urruntzen diren egokitzapenak egin behar zaizkionean, ikasle hauek curriculura hel daitezen bermatze aldera, hezkuntza administrazioek beharrezko prozedurak abiaraziko dituzte. Horrela bermatuko da Maiatzaren 3ko 2/2006 Hezkuntzako Lege Organikoko 73. artikuluak aipatzen dituen hezkuntza behar bereziko ikasleen beharrei erantzutea.

Maila desberdineko materialak 
Ikasleek hizkuntzaren ezagutza maila desberdinarekin ekiten diete ikasketei; hori dela eta, diagnosia egiteko testak eskaintzen ditugu, irakasleari ikasturtea hasi aurretik ikasle bakoitzaren beharrak zeintzuk diren identifikatzen laguntzeko.
Voices-eko unitate bakoitzean freskatze jarduera ugari daude, ikasleei beren buruenganako konfiantza berreskuratzen eta aurrez zituzten ezagutzak freskatzen lagunduko dietenak.

Era berean, unitate bakoitzeko Language guide-ak egindako lanaren laburpena dakar, eta Progress check atalek ikaskuntza prozesua mailakatua eta kontrolatua izan dadila bermatzen dute.

Workbook-ak maila desberdinetako jarduera praktiko ugari eta birpaso nahiz zabaltze ariketak biltzen ditu.

Teacher´s Notes direlakoetan berotze eta zabaltze jarduera askotarako proposamenak daude, baina baita fast finishers deitzen direnentzako ariketak eta etxerako lan gehigarrietarako ideiak ere. Honen guztiaren helburua ikasle guztien beharrei erantzutea eta, irakasleari, klasean topa daitezkeen maila guztietarako materiala egokitzeko lanean laguntzea da.

Ebaluazioak ere kontuan hartzen du maila aniztasun hori, eta horregatik bi mailatako testak dakartza. Horrez gain, Multi-ROM eta Test Generador Multi-ROM delakoek ere azterketak ikasgela osoaren beharretara egokitzen laguntzen dute.
CURRICULUM ARTEKO EDUKIAK 
Curriculumeko arlo desberdinetan ager daitezkeen curriculum arteko gaiak ezagutza jasotzearekin lotuta egoteaz gain, gizartean “bizitzen jakitearekin” dute erlazioa.

Kultura eta edukiak

Voices-ek, inguratzen dituen munduaz gehiago ikastera bultzatu nahi ditu ikasleak, horrek eskaintzen dituen komunikaziorako testuinguru ugaritasuna eta kultur aniztasuna kontuan hartuz. Hori dela eta, aurkezten ditugun testu guztiak errealitatean oinarritutakoak eta erreferentzia kultural oso konkretuak dituztenak dira.
Kulturari dagozkion edukietan gehiago sakontzeko, Workbook-aren amaieran material osagarria aurki daiteke, eta hori, era berean, Teacher´s Resource File-ean dauden Worksheets-ekin zabal daiteke.
Unitateko gaia zabaldu nahi duten irakasleek, bestalde, Workbook-eko Across the curriculum atala balia dezakete.

Beste behin ere, ikasleak motibatu eta beste gai batzuei buruz interesa daitezen laguntzeko materiala dela esan behar da, guztiz aukerakoa dena. Honek irakasleari mesede egiten dio, bere klaseak desberdin plantea ditzakeelako; batzuetan ingelesa irakatsiz eta beste batzuetan ingelesaren bitartez beste gauza batzuk irakatsiz.
Voices-ek hau guztia ikaskuntza prozesuan barneratzen du. Honela, modu batean ala bestean, dela unitateko gaiarekin lotuta, dela berariazko jardueretan, curriculum arteko gaiekin lotuta dauden edukiak lantzen dira: hezkuntza moral eta gizabidezkoarekin, ingurumen hezkuntzarekin, tolerantziarako hezkuntzarekin, sexu bien berdintasunerako hezkuntzarekin, osasunerako hezkuntzarekin, kontsumitzailearentzako hezkuntzarekin eta aisialdirako hezkuntzarekin.

	Tolerantziarako hezkuntza
	· Adib. Voices 3. Unit 4. Meet the volunteers.

· Adib. Voices 3. Unit 9. ‘Cruel’ to teens. Euren itxura nolanahikoa izanik ere, mundu guztia errespetatzeak duen garrantzia.

	Hezkuntza moral eta gizabidezkoa
	· Adib. Voices 3. Unit 2. Crime Busting. Krimenari aurka egiteak duen garrantzia.
· Adib. Voices 3. Unit 8. When is it legal? Arauak betetzeak duen garrantzia.

	Sexu bien berdintasunerako hezkuntza
	· Adib. Voices 3 Unit 1. Winning women. Gizonezkoek nahiz emakumezkoek edozein jarduera egin dezaketelako kontzientzia.

	Kontsumitzailearentzako hezkuntza
	· Adib. Voices 3. Unit 3. Saver or spender? Modu orekatu batean kontsumitzeko ohiturak mantentzearen garrantzia.

· Adib. Voices 3. Unit 5. Youth media

	Osasunerako hezkuntza
	· Adib. Voices 3. Unit 4. Sasoian mantentzeko kirola egiteak duen garrantzia.

	Ingurumen hezkuntza
	· Adib. Voices 3. Unit 7. The Global Village Fund. Ingurumena zaindu eta babesteak duen garrantzia.

	Aisialdirako hezkuntza
	· Adib. Voices 3. Unit 6. Antarctic cruise. Geure mundu ikuskerak zabaltzeko bidaiatzeak duen garrantzia. 


LITERATUR HEZKUNTZA
Literatur hezkuntzarekin loturiko edukiek aurreko aroan abian jarritako irizpideei eusten diete: irakurtzeko ohiturak finkatu, ikasleen irakurketarekiko esperientzia zabaldu eta testuak birsortu; azken hau, testuak beren esperientzia berrietara eta sentimentuen adierazpenetara egokituz, konbentzio literarioei etengabe erreparatuz eta, literatur lanen eta sortze nahiz jasotze testuinguruen arteko erlazio automatikoa ezarriz eginen dute ikasleek. 

· Ikasgela barneko literatur jardueretan aktiboki parte hartu eta horren garrantziaz ohartu.
· Literaturak plazer iturri modura duen balioaz jabetu eta horrekiko jarrera kritikoa agertzeko gai izan.
· Autonomoki irakurtzeko ohitura hartu.

OINARRIZKO GAITASUNAK
Oinarrizko gaitasunak, ikasle orok derrigorrezko hezkuntza osoa amaituta (lehen eta bigarren hezkuntzak) eskuratu beharko dituenak dira; gauzatze pertsonala lortzeko, bere hiritartasuna aktiboki baliatzeko, helduen bizimodura eraginkortasunez pasa ahal izateko eta bere bizitza osoan zehar etengabe ikasten jarraitu ahal izateko.
Hau da; oinarrizko gaitasunak garatu eta barneratzea derrigorrezko eskolaldi osoan zehar egiten da, eta horretan, curriculumeko arlo eta irakasgai guztiez gain, ikastetxeko antolaketa eta funtzionamendu neurriek ere parte hartzen dute, ezinbestekoak baitira ikasleen gaitasunen garapenerako.
Beste era batera esanda; oinarrizko gaitasunak barneratzea ez da irakasgai edo hezkuntza aro jakin baten ardura. Arloetako bakoitzak laguntzen du gaitasun desberdinak garatzen, eta aldi berean, oinarrizko gaitasun bakoitza arlo edo irakasgai desberdinen arteko elkarreraginari esker lortzen da.

Ondorengo hauek dira oinarrizko gaitasunak
: 

C1. Hizkuntza bidez komunikatzeko gaitasuna.

C2. Matematikarako gaitasuna.
C3. Mundu fisikoa ezagutzeko eta harekin elkarreraginean aritzeko gaitasuna.
C4. Informazioaren tratamendua eta gaitasun digitala.
C5. Gaitasun soziala eta herritartasuna.
C6. Arte eta kultur gaitasuna.
C7. Ikasten ikasteko gaitasuna.
C8. Autonomia eta ekimen pertsonala.
C9. Gaitasun emozionala (Gaztela-Mantxa).
Voices-ek gaitasun horiek lortzen laguntzen du, bereziki hizkuntza bidez komunikatzeko gaitasuna. Izan ere, legearen arabera DBHko lau urteetan zehar ingelesaren irakaskuntzan landu behar diren eduki guztiak barneratuta ditu proiektu honek.
Europako Kontseiluak gomendatu duenaren arabera, derrigorrezko hezkuntzan diharduten ikasleek ezagutza, trebetasun eta jarrera jakin batzuk barneratu behar dituzte. Oinarrizko zortzi gaitasunak dira horiek, eta Voices ikastaroa, gaitasun linguistiko eta komunikatiboak lantzeko ez ezik, oinarrizko gaitasun guztiei dagozkien trebetasunak lantzeko ere prestatuta dago.

· C1 hizkuntza ahoz eta idatziz komunikatzeko; errealitatea irudikatu, interpretatu eta ulertzeko; ezagutzak sortu eta komunikatzeko; eta pentsamendua, emozioak eta portaera antolatu eta autoerregulatzeko tresna gisa erabiltzeari dagokio.
Gaitasun honetako ezagutzek, trebetasunek eta jarrerek bidea ematen digute pentsamenduak, emozioak, bizipenak eta iritziak azaldu; hizketan aritu; zentzu kritikoa eta etikoa osatu; ideiak sortu; ezagutza egituratu; solasari, ekintzei eta lanei koherentzia eta kohesioa eman; erabakiak hartu; eta entzunez, irakurriz eta ahoz nahiz idatziz adieraziz atsegin hartzeko. Eta horrek guztiak norbere buruarengan autoestimua eta konfiantza garatzen laguntzen du.
Atzerriko hizkuntza bat ikasteak zuzenki eragiten du C1 gaitasunaren barneratzea, ikasleak entzun, hitz egin eta elkarrizketan aritzeko trebetasunak bereganatu eta garatzen baititu. Gainera, ahoz nahiz idatziz adierazteko trebetasuna garatuz ere -betiere indarrean dauden konbentzioak ulertuz eta egoera bakoitzean egokia den hizkera erabiliz- C1 hobetu egiten du. Bestalde, atzerriko hizkuntzaren sistemaren funtzionamendua gidatzen duten arauak onartu eta ikasteak ere, gaitasun hau garatzen laguntzen du.

Voices oso baliagarri zaie ikasleei, hauek hizkuntzaren alderdi formalez           –gramatika, morfologia, sintaxia eta ahoskera- duten ezagutza zabaltzen laguntzen baitie. Era berean, komunikazioan parte hartzen duten faktore soziokulturalak ulertzen ere laguntzen die, erregistro desberdinez eta testuinguru bakoitzean esan daitekeenaz eta ezin daitekeenaz ohartzera eramaten baititu.
(Programazioetan, honako atal hauei dagozkie aipatu berri ditugunak: Entzun, Hitz egin eta eztabaidatu, Irakurri eta Idatzi, Hizkuntzaren gaineko ezaguera).
· C2, zenbakiak, haien arteko oinarrizko eragiketak eta arrazoibide nahiz adierazpen matematiko mota desberdinak erabiltzeari dagokio; bai informazio mota desberdinak sortu eta interpretatzeko, bai errealitatearen alderdi kuantitatibo eta espazialei buruzko ezagutza zabaltzeko, eta bai eguneroko bizitzako arazoak konpontzeko ere.
Hizkuntzarekin erlazionatutako irakasgai bakar batek ere (gaztelania, euskal hizkuntza, edo atzerriko hizkuntza) ez du matematikarako gaitasunaren garapenean parte hartzen. Hala ere, C1-ek arrazoitzea, argudiatzea, hipotesiak formulatzea, dedukzioak eta indukzioak egitea eta abar ahalbidetzen dituela baiezta dezakegu.

Voices-ek, zenbaki kardinal eta ordinalak, datak eta neurriak aurkeztu, landu eta freskatzen ditu. Horrez gain, grafikoen erabilera eta interpretazioa ere bultzatzen ditu.

· C3 mundu fisikoarekin, bai haren alderdi naturalekin, bai giza jardunak sortutako horiekin ere, elkar eragiteko gaitasuna da; gertaerak ulertu, ondorioak aurreikusi eta nork bere bizitzaren eta gainerako pertsona nahiz izaki bizidunen bizi baldintzak hobetu eta zaintzeko bidea ematen diguna. C3aren lorpenean ere, atzerriko hizkuntzak, C2renean eragiten zuen hein berean eragiten du. Hau da; ikaslea mezu bat ulertu, entzun, irakurri, idatzi eta abarretarako gai baldin bada, gertaera horiek ulertzeko ere gai izanen da, ondorioak adierazteko, ekintza baten gainean besteek dituzten iritziak ulertzeko…

Voices-ek, ahozko nahiz idatzizko ulermena lantzeko, ingurumenarekin, ohitura osasuntsuekin, kontsumitzailearentzako hezkuntzarekin, historiarekin eta zientziarekin loturiko testu ugari darabiltza.
· C4 informazioa bilatu, lortu, prozesatu, komunikatu eta jakintza bihurtzeko trebetasunak izatean datza. Informazioa lortzera iristeko bidea izateak ez du ikasketa edo ezagutzarik dugunik esan nahi. Informazioa ezagutza bihurtzeak, berau ulertu eta aurrez ditugun ezagutza eskemetan barneratzeaz gain, jasotako informazio eta ezagutza horiek komunikatzen jakitea esan nahi du.  Bistakoa da atzerriko hizkuntzak C4 garatzen laguntzen duena; izan ere, ikasleek testu bat ulertzen (ahozko nahiz idatzizkoa, eta edozein formatutan dagoena), eduki garrantzitsuena bereizten, paragrafoka antolatzen, ereduei jarraiki testuak sortzen, laburpenak egiten, eztabaidatzen, informazioa elkarbanatzen eta abarretan ikasten baitute.
C4 honetan gai izateko, ezinbestekoa da edozein hizkuntzatan C1 barneratzea. Voices-ek ikerketa lanak egitera bultzatu nahi ditu ikasleak, baliabide inprimatuak nahiz digitalak erabiliz; web orrietan zehar informazioa bilatu eta hori aurkeztu eta komunikatzea, adibidez. Ikastaroarekin lotutako web orri bat ere bada: voices.mac-english.com
· C5. Ezagutzen transmisiorako gailu izateaz gain, hizkuntzak kultura baten parte ere badira, eta ingurune sozial batean komunikatzeko balio dute. Ingelesa ikasteak kultura berriak ezagutzea ahalbidetzen du, eta horrekin batera baita atzerriko hizkuntzak ikasten ari direnekiko edo atzerriko hizkuntzetako hiztunekiko  errespetua, interesa eta komunikazioa bultzatzen ere. Eta horrek guztiak berarekin dakar kultur eta jokabide aldetiko desberdintasunak ezagutu eta onartzea. Ondorioz, ingelesa ikasteak, C5 garatu eta barneratzea bultzatzen du. Voices-en programazioetan hori guztiz argi geratzen da hainbat unetan: aspektu soziokulturalei buruzko ataletan, binaka edo taldeka lan egin behar denetan, informazio pertsonala elkartrukatu behar denetan, eztabaidetan, gainerako parte hartzeetan, iritziak eta ideiak adierazi eta entzun behar direnetan, elkarrizketak eraiki behar direnetan, ikaskideen ekarpenak baloratu eta errespetatu behar direnetan... 
Voices-ek ikasleak gela barruan elkarrekin lan egitera animatzen ditu. Kulturari buruzko atalek gaur egungo munduaren egitura sozialak aztertzera bultzatu nahi dituzte ikasleak.
· C6-k bidea ematen du kultur eta arte agerpenak ezagutu, ulertu, estimatu eta kritikoki baloratzeko; hala nola, aberastasun eta gozamen iturri gisa erabili eta herrien ondarearen zati garrantzitsu gisa hartzeko.
Voices-ek kultur eta arte gaiekin erlazionaturiko testu ugari darabiltza.
· C7-k ikasten hasteko trebetasunak izatea esan nahi du, eta baita gero eta modu autonomoagoan eta eraginkorragoan ikasten jarraitzekoak ere. Horrez gain, ikastearekin zerikusia duten trebetasunen berri izatea ere eskatzen du; hala nola arreta, kontzentrazioa, memoria, ulermena eta hizkuntza bidezko adierazpena. Hizkuntza pentsamenduak transmititzeko eta ikasteko baliabide nagusia izaki, erraz uler daiteke nola atzerriko hizkuntza irakasgaiak ikasten ikasteko gaitasuna garatzea ahalbidetzen duen. Izan ere, gai honek ulertu, interpretatu, iritzi, sentimendu edo emozioak adierazi, eta hizkuntzaren funtzionamenduaren gaineko hipotesiak formulatzeko aukera eta baliabide gehiago eskaintzen baititu. C7 lortzeko beharrezko diren eduki guztiak argi eta garbi ageri dira Voices-en, ikaskuntza prozesuari eta ikasteari buruzko hausnarketa egiteko hainbat tresna eskaintzen baititu, batez ere Progress Check atalean eta Portfolioan.
· C8-ren osagaiak bi dira: alde batetik, elkarri lotutako balio eta jarrera pertsonal batzuen kontzientzia-hartze eta erabilera; eta bestetik, nork bere irizpideari jarraikiz hautatu, proiektuak sortu eta aukera eta plan pertsonalak gauzatzeko behar diren ekintzak aurrera eramateko trebetasuna, azken hori banakako nahiz taldekako proiektuen esparruan eta haien gaineko erantzukizuna hartuz.  Atzerriko hizkuntza irakasgaiak C8 garatzen laguntzen du talde lana eta trebetasun sozialak (urkoaren larruan jartzea, gainerakoen ideiak kontuan hartzea, eztabaidatzea…) bultzatzen dituen neurrian. Horrez gain, lanak egiterako orduan, planifikazio, antolaketa eta kudeaketaren inguruko ekimenak ahalbidetzen ditu, horrela autonomia eta norberaren ekimena sustatuz.  Voices-ek ikasketa independientea bultzatzen du Language guide, Vocabulary bank, Grammar bank eta Wordlist-i esker; izan ere, ikasleek, hauek baliatuz ikasketa saioak nahi bezala antola baititzakete.
· C9-k ikaslearen beraren autoestimuari egiten dio erreferentzia, zailtasunak gainditzen ikasteari eta lorpenen aurrean nagusitasun sentimenduak ez erakusteari. Era berean, akatsa ikaskuntza prozesuaren ohiko pausoa dela eta bakoitzak bere mugak dituela ulertarazi nahi du, horregatik inor desanimatu gabe. Binaka eta taldeka egiten diren jarduera guztiek ikasleei elkarri errespetua izaten irakasten diete, eta baita, norbere lorpenez gain, besteenak ere baloratzen.

Ezagutza eta ikaskuntza lortzeko baliabide nagusia hizkuntza dela badakigu, hau nolanahi aurkituta ere: ahoz nahiz idatziz, paperean nahiz euskarri digitalean. Hizkuntzarik gabe ia ezinezkoa izango litzateke atzerago deskribatutako gaitasunak lortzea. Hori guztia dela eta, Voices-ek, atzerriko hizkuntza ikasteko testu-liburu modura, oinarrizko gaitasun guztien garapen eta lorpena ahalbidetzen duela baiezta dezakegu.







� Hemendik aurrera, gaitasunetako bakoitza aipatzeko C1, C2, C3 eta abar erabiliko dira.





